
KAPITULLI 1

E dua shumé qytetin ku jetoj. la ndiej mungesén g€ né momentin e paré
q€ largohem prej tij dhe mezi pres t€ kthehem pérséri. Nuk e di saktésisht
cfar€ mé mungon aq shumé, sepse qytetet kryesisht kané struktura té
ngjashme dhe ndoshta vet€ém dinamika e tyre 1 dallon nga njéri-tjetri. Jané
té mbushur me njeréz q€ nxitojné t€ pérmbushin detyrimet ditore ose me
njeréz t€ ngeshém. Me njeréz té€ rinj ose té vjetér. Me njeréz té€ lumtur ose té
palumtur. Me njeréz pro ose kundra geverisé né€ pushtet.

Por qytetin tim e pérjetoj s€ brendshmi, ndryshe nga ¢do hapésiré tjetér.
Ndoshta €shté bukuria e tij e pakrahasueshme gé mé bén ta ndiej kaq
shumé, sepse &shté 1 vendosur diku mes maleve mjaftueshém té larta pér t’i
dhéné njé pamje piktoreske tepér mahnité€se. Qytet me pyje t€ dendura,
pérrenj g€ rrjedhin gjithandej, me kisha t€ bukura, me arkitekturé adhuruese
dhe me rrugé té€ rregullta e t€ pastra. Qytet me njeréz té sjellshém qé€ nuk
kalojné kurré€ pa t€ pérshéndetur né rrugé, dygane apo kudo gjetké. Nése del
pak jashté periferisé, népér rrugét gjarpérushe midis fushave té mbjella qé
gjelbérojné pérbri maleve, syri té kap késhtjella si népér pérralla. Jo mé kot

shumé turistét e quajné kété zoné “a fairy tale town'”. E ka merituar kété

pérkufizim pér ato ¢ka ofron dhe, ¢far€ e bén mé interesant, €shté pozicioni
1 tij 1 pakrahasueshém me qytete t€ tjera. Njé qytet né pikén mé jugore té
Gjermanisé, saktésisht né zonén bavareze (Alpet Gjermane) dhe vetém disa
kilometra larg Salzburgut t€ Austris€. Salzburgu éshté po aq 1 bukur dhe njé
vend ku shpesh arratisemi me shoqérin€ népér pub-et e atjeshme. Sikur té
mos ishte e pércaktuar népér tabela g€ ai €shté né nj€ shtet tjetér, nuk do té
shihja ndonjé ndryshim t€ madh midis Salzburgut dhe gytetit tim e pér mé
tepér q¢ flitet e nj€jta gjuhé dhe 1 njéjti dialekt.

Qyteti im quhet Sonthofen, por shpesh mé pélgen té ngjitem mé lart, né
Tiffenberg, fshatin ngjitur ku mé pélgen té€ endem e shkujdesur népér rrugét
e tij t& bukura. Ndonjéheré e b&j me shoget kété gjé, por mé shpesh vij e
pashoqéruar. Eshté pothuajse si njé lloj terapie pér mua té shkoj atje fare
vetém. Zakonisht vishem sportive, me xhinse, ndonj€ bluzé pambuku, njé
kapele a thua se do t€ mé njohé dikush, lidh njé bluzé me ménge té gjata



rreth belit dhe ¢antén né kurriz. Cuditérisht mé pélgen shumé ky ritual 1
thjeshté pa shpenzime dhe pérgatitje té gjata.

Eshté digka spontane e momentit. Rrugét atje jané kryesisht t& vetmuara
dhe anash tyre ka pyje pa fund me pemé shumé té larta e t€ dendura. Shpesh
e vras mendjen sa vite mund t’u jeté dashur kétyre peméve pér té arritur ato
lloj larté€sish. N€ hyrje t€ pyjeve té tilla, ku mund t€ shkosh e t€ bésh ecje
clodhése, sigurisht ka tabela paralajméruese pér kafshét e ndryshme qé
jetojné aty. Pavarésisht déshir€s pér t€ gené mé afér natyrés e pér té thithur
oksigjenin e peméve dhe energjiné ndoshta dhe kuruese, t€ paktén té
gjendjes shpirtérore, prapé nuk guxoja té futesha e vetme atje. Asgjé nuk
kishte ndodhur ndonjéheré né€ fakt dhe kjo ndoshta sepse njerézit mbanin
me vete “pepper spray”, njé lloj deodoranti me piper djegés pér
vetémbrojtje. Mendohej qé arinjt€é ishin zhdukur nga Gjermania qé né
shekullin e nént€émbédhjeté, ndérkohé qé€ ujqérit ishin shuméfishuar. Por pér
mua mjaftonin ato tabela paralajméruese, ku shkruhej: “Kujdes! Kétu ka
ujqér”, q€ t€ mé mbanin larg pyllit. Madje ndieja nj€ lloj drithérimi kur mé
binte rruga aty afér dhe e quaja két€ gjé njé “episod Késul€kugeje”.
Ndoshta me té drejté. Ky pyll me pamje misterioze, 1 geté dhe 1 bukur, disi 1
pafajshém, kishte até pjesén e tij té€ errét. Ti kujton se €shté 1 mbushur me
ketra, dreré e drenusha g€ béjné dashuri té shkujdesur rréz€ peméve deri né
momentin q€ sheh 3-4 ujqér qé ndjekin njé tjetér, 1 cili mban me dhémbé njé
kaproll t€ vogél. Kéto, pér fat t€ mir€, nuk 1 kisha paré uné€, por njé shoqgja
ime, e cila ua tregonte me entuziazém t€ gjithéve. Atje, askush nuk
frikésohej nga kéto ndodhi, madje kéto lloj laymesh nuk pérbénin ndonjé
ndjesi t€ veganté. Mbi té gjitha, kjo ishte pjesé e jetés né Alpe, me té cilén
uné cuditérisht nuk isha mésuar dot. Sapo kaloja pérgjat€ shtépive
karakteristike bavareze, nuhasja aromat e fshatit: aromén e barit t€ krasitur,
erén e bajgave té bagétive, té restoranteve, ku pigeshin derrkucé, dhe buké e
ngrohté taze. Kénaqési e vecanté ishte kur kthehesha né shtépi dhe haja
semela (panine) t€ buté e t€ shkrifét me pak gjalpé dhe djathé fshati.
Rrugés, né kthim, shihja me éndje nga dritarja e autobusit reté q€ 1€viznin
shtéllunga-shtéllunga duke krijuar figura té cuditshme. Ishte njé peizazh qé
nuk mé mérzitej kurré dhe n€ ¢farédolloj sezoni té vitit.

Dashuriné pér qytetin ku kisha lindur dhe isha rritur ma kishte injektuar
néna ime. Ajo e donte me njé€ dashuri dhe mirénjohje té€ thell€, ndonése ky
nuk ishte qyteti 1 saj 1 lindjes, madje as vendi ku ajo ishte rritur. Néna ime
nuk ishte as me origjin€ gjermane, mbi té€ gjitha. Ajo kishte tridhjeté vjet qé



jetonte kétu, ndaj e konsideronte két€ qytet si shtépiné e saj. Kishte
mbérritur kétu kur kishte gené vetém 20 vjece dhe vendi nga i cili ajo pat
marr€ arrating, thirrej me emrin “Afrika e bardhé” e Europés. Néna ime
ishte njé minieré historish ngjethése. Kishte njé€ lloj mllefi ndaj vendlindjes
s€ saj, pérzier hera-herés me nostalgji, por me shumé duf. M¢ tregonte
vazhdimisht pér vuajtjet qé kishte kaluar né jeté, té cilat kur 1 dégjoje, té
dukej sikur kishin dalé direkt nga librat e Dikensit, por me ngjarje mé
bashkékohore. Néna ime nuk 1 kishte njohur kurré prindérit e saj dhe ishte
ky fakt 1 vetétm gqé mé mbushte me dhembshuri edhe mé t€ madhe pér té.
Ajo ishte rritur népér jetimore deri né moshén 18-vjecare. Nése jeta pat
gené e véshtiré né kété “Afriké” t€ vogél, q€ pér koincidenceé 1 fillonte emri
me “A”, duhet t€ kishte gené e paimagjinueshme ta pérballoje até pa
prindér, pa pérkrahje, e vetme fillikat né€ até€ boté t€ egér. Gjithsesi, dihet qé
asgjé e miré apo e keqe nuk zgjat pérjetésisht. Kur ajo kish gené 18 vjece,
né€ vendin e saj kishte ndodhur digka e pabesueshme: regjimi komunist né
Shqipéri ishte pérmbysur. Ngjarje kjo tronditése dhe e paimagjinueshme pér
njé vend t€ izoluar pér gjysméshekulli. Njerézit, t€ déshpéruar pér pak liri,
ishin dyndur népér ambasadat e huaja. Néna ime Mariana nuk kishte
mundur t€ ikte. Kishte dashur shumé madje dhe e kishte éndérruar
gjithmoné njé arratisje q€ t€ ishte njé akt 1 cartur guximi né njé vend ku
dicka e till€ dénohej me vdekje. Nuk kishte pasur kurajén e duhur dhe nuk e
kishin 1€né frikérat e s€ panjohurés, qé€ té futej dhe ajo brenda oborrit t&
ambasadave t€ huaja q€ ishin béré strehé e atyre qé donin t’i shpétonin
komunizmit. Ambasadat e huaja peréndimore, konsideroheshin territore té
shteteve t€ huaja pérkatése, ku regjimi diktatorial nuk kishte forcé té
ushtronte ligjet e tij. Shtypi botéror kishte folur pareshtur pér kété ngjarje
ato kohé, ndérsa Mariana s€ bashku me qytetarét e tjeré g€ rrinin jashté
kangjellave t€ ambasadave, ndiqgte me kérshéri ¢do dité progresin e té
ikurve. Ajo ndihej si ai zogu g€ ka géndruar aq gjaté i mbyllur né kafaz,
saq€ edhe kur ia hapin derén nuk ka mé asnjé déshiré té dalé jashté. Nuk
kishte pasur shtysén e duhur t€ hidhej me até turmé guximtarésh pérte;
mureve t€ ambasadave t€ huaja. T€ gjithé prisnin me ankth se ¢faré fati 1
priste ata njeréz g€ ia dolén té futeshin atje. Prisnin ata jashté né piskun e
diellit t€ korrikut, prisnin dhe ata brenda, té varur pas fatit g¢ mund t’u
buzéqgeshte njé€ dité.

Mariana ishte njeri pa njeri dhe ishte rritur me mentalitetin g€ nuk mund
t’1 besonte dot askujt. Kur ndihesh e tradhtuar nga veté jeta, kur nuk ke



askénd t€ njohur né€ anén té€nde pérve¢ fémijéve t€ egér dhe fatkeqé ose
kujdestareve t€ pashpirta, ti nuk di as si t€ besosh diké. Mé voné, kur kéta
njeréz t€ déshpéruar, té ikurit e ambasadave, u sistemuan népér Gjermani,
z€rat ishin se atje kishin zbuluar parajsén. Atje kishte pasur ushqime me
bollék dhe gjéra q€ né€ kété “Afrikén e bardhé” as ishin paré e as ishin
dégjuar. Nj€ nga ato mrekulli, pér shembull, kishin gené frutat tropikale né
¢do sezon, mishra e peshq té€ shuméllojshém népér dyqane disakatéshe té
ndriguara € me dyer qé€ hapeshin automatikisht sapo u afroheshe. Kur
dégjonte se si ata njeréz dikur t€ rreckosur kishin tashmé veshje me bollék,
banes€, ushqime dhe gjith¢cka té siguruar nga shteti, madje pa punuar as
edhe nj€ or€, u pendua gé nuk 1 kapérceu edhe ajo ato mure ambasadash.
Ky ishte pér t€ gabimi mé 1 madh 1 jet€s s€ saj dhe iu kthye né obsesion
déshira pér t’u larguar. Tu duk sikur kishte humbur njé shans jetik. Duhej me
cdo kusht t’1 shpétonte asaj pasigurie g€ sjell varféria. A ka frik€ mé té
madhe se kércénimi nga uria ose nga i ftohti, nése nuk ke njé kacidhe as pér
té bleré dru zjarri pér t’'u ngrohur? Aq e fuqishme ishte kjo déshiré
arratisjeje, sa vendosi té€ rrezikonte dhe t’i besonte njé kontrabandisti qé
merrej me transportim ilegal t€ emigrantéve né drejtim t€ Gjermanisé. Kéta
njeré€z ishin kthyer né njerézit mé té€ réndésishém asaj kohe dhe té gjithéve
iu dukej sikur kéta kishin né€ doré shpétimin e tyre nga ferri ku jetonin. Jo
vetém aq, por kéta tipa ishin t€ kamurit e par€, t€ mirushqyerit, t€ veshur me
rroba té shtrenjta dhe t€ parét g€ kishin makina luksoze. Metodat e
transportimit né vendet peréndimore ishin t€ ndryshme dhe hera-herés té
tmerrshme. Por edhe tmerri nuk ésht€é mé€ aq 1 tmerrshém kur béhet normé.
Ményra mé e liré ishte t€ udhétoje nén kamionin transportues, i lidhur né
njé tub. Aty rrije ashtu, teksa makina ecte me oré té téra derisa kaloje me
sukses doganén gjermane apo t€ ndonjé shteti tjetér. Né ato kohé fluksi 1
emigrantéve nga Europa Lindore ishte 1 pakonsiderueshém pér t€ pasur
rregulla strikte ose kontrolle tejet t€ detajuara. Njé tjetér ményré ishte
népérmjet trenave, por jo si pasagjer i zakonshém apo udhétar si né€ filmin e
vjetér romantik “Treni 1 nat€s pér né Mynih”. Pasi hyje n€ vendet lindore
fqinje, t€ paktat q€ kishin hapur kufijté, udhétimi béhej duke e vendosur
pasagjerin kontraband€ né€ pjesén e tavanit. Aty t€ fusnin né kapakun qé e
mbérthenin pastaj me per¢ina. Qéndroje ashtu, ndonjéheré njézet e katér oré
ose m¢ shumé, né rrezik asfiksimi nga mungesa e oksigjenit, qé pastaj té
shijoje lirin€ kur mbérrije né destinacion. Kishte dhe nga ata qé udhétonin
té mbyllur né pjesén e prapme t€ mauneve t&€ médha t€ transportit, por asnjé



nga kéto ményra nuk 1 ishte dukur e pérshtatshme nénés sime, Marianés.
Pér mé keq, pas rrézimit t€ komunizmit dhe vendosjes s€ demokracisé né
Shqipéri, tashmé shqiptarét nuk pérfitonin mé azil politik népér boté.
Supozohej qé jeta e tyre nuk ishte mé né€ rrezik nga regjimi né fuqi. Liria e
fjalés apo ato ¢ka u ishin mohuar me dekada, mund t’1 ushtronin tashmé si
té donin. Nuk burgoseshe mé me mbi njézet e pesé vjet pse dégjoje muziké
té huaj. Nuk burgoseshe mé pér agjitacion-propagandé edhe pse mund ta
shaje si t€ ta donte kokrra e qejfit geverin€. Njerézit e bénin kété gj€ ngado,
népér kafene, ambiente pune, gostira, vdekje, sikur t€ donin t&€ mbushnin
deficitet e t€ mos folurit kundér regjimit komunist pér gjysméshekulli. Por
varféria nuk kishte ndryshuar. Asgjé nuk kishte ndryshuar, por nuk
mungonin optimistét qé ishin t€ mbushur me shpresén se gjérat do t&
ndryshonin shumé shpejt dhe Shqipéria do té kthehej né nj€ Zvicér té
Ballkanit. Kishte nga ata q€ e shihnin me pesimizém dhe nuk donin té
prisnin derisa t€ rregullohej, sepse edhe Roma veté nuk u ndértua brenda
njé nate. Cfaré ikén pa kthim €shté koha. Shumé kohé kishte kaluar ashtu
kot né€ prapambetje dhe askush nuk donte t€ priste mé€ pérve¢ optimistéve
entuziasté. Ata q€ e shihnin gotén gjysmé té€ mbushur kurdoheré.

Njé transportues emigrantésh qé banonte né té njéjtin pallat ku jetonte
Mariana, 1 kishte treguar asaj pér nj¢ ményré mé té€ sofistikuar, por qé
kérkonte para, 800 marka gjermane saktésisht. Kété transportim do ta
kryente veté dhe fakti q€ ai ishte njeri 1 besuar e bénte mé tunduese déshirén
pér t€ ikur. Mariana tashmé kishte t€ dhéna té mjaftueshme se jeta né
Peréndim ishte mé e sigurt se né Shqipéri. Njé dité, fqinji e kishte késhilluar
té vishej mir€, sepse do t€ paraqiteshin né¢ ambasadén c¢eke pér t€ marré njé
vizé turistike. Tashmé vizat pér udhétime turistike pér né vendet lindore
ishin liruar shumé. A thua se miréqgenia ishte e till€ sa shqiptarét mund té
udhétonin pér eksplorime. Bujari, djali né fjalé, do t€ merrte Marianén, njé
vajz€ dhe njé djalé tjetér, gjithashtu, e fillimisht do t€ udhétonin me
makinén e tij, me pretendimin si turist€ né Ceki, por mé pas ai do t’i linte
diku buzé kufirit gjermano-¢ek. Prej andej, ata do té ndignin instruksionet
qé€ do t’u jepte ai. Nuk dukej njé€ plan dhe aq 1 komplikuar. Pér mé tepér ky
lloj transporti ishte mé 1 sigurti dhe mé 1 shtrenjti né ¢mim. “Ty t€ jepet ai
lloj shérbimi pér té cilin paguan”, ishte motoja e botés moderne. Pak a
shumé, sipas tij, do t’u duhej t€ ecnin né kémbé pa u diktuar nga rojat.
Rruga kalonte rrézé nj€ kishe. Por qé té shkonin aty, fillimisht do t’u duhej
té ecnin buzé njé pérroi e njé pylli ku nuk duhej té futeshin dhe as té



ngatérroheshin. Thjesht duhet té ndignin rrjedhjen e pérroit pérgjaté bregut.
Kur té€ shihnin kishén, kjo do té thoshte g€ ishin shumé afér kufirit gjerman.
Me t’u hedhur n€ anén tjetér, duhej t€ merrnin nj€ taksi té ¢farédoshme dhe
t’1 kérkonin t’1 shpinte né pikén mé té afért ku paraqiteshin azilantét. Me sa
duke;j taksistéve u interesonte vetém té bénin para dhe nuk kishin ndonjé
interes t€ denonconin ata q€ hynin ilegalisht. Nése paraqisje fakte té forta
bindése q¢ jeta jote vazhdonte t€ ishte né rrezik né Shqipéri, kishte shanse
té pajiseshe me letér géndrimi né Gjermani. Njeriun € mban shpresa, edhe
sikur ajo t€ jeté e hollé sa njé fije kashte. Bujari u kishte siguruar dhe ca
vértetime policie g€ ai 1 kishte t€ gatshme si formularé, ku thjesht plotésoje
informacionet personale. Improvizonte gjithashtu histori t€ sajuara, té
rreme, por bindése g€ t’ua paraqisje pastaj atyre t€ emigracionit se si gjoja
ishe kundérshtar dhe me opozitén e partis€ né pushtet, t€ cilét nuk ishin gjé
tjetér, por ish-komunistét qé€ ndérruan pllakén. Nuk kishte réndé€si a ishte e
vértet€. Réndési kishte t€ ishe 1 besueshém dhe té fitoje azilin. Arrestimet
népér demonstrata ishin prova e rrezikshméris€ né rast se t€ kthenin. Ligji
ndérkombétar pér azilantét nénkuptonte se kushdo té cilit 1 rrezikohej jeta
pér arsye politike, nuk duhet té kthehej mbrapsht, vetém né rast se provohej
e kundérta. Kjo metodé e Bujarit nuk dukej dhe aq e rrezikshme, nése
krahasohej me metodat e tjera. Sa pér paraté, meqgenése ai e njihte Marianén
dhe kishte besim, e kishin 1éné qé ajo do t’ia paguante me rrogén e saj té
par€. Ai e dinte q€ aq para mund té dukeshin nj€ thesar pér diké aty, por
ishte nj& shumé gesharake pérkundrejt rrogave q€ merrnin njerézit né
Gjermani. Sapo t&€ mbérrinin diku né pikén kufitare ku ai do t’1 linte, do t’u
duhej t€ bénin njé copé€ rrugé né kémbé sipas udhézimeve dhe, me té
mbérritur n€ anén tjetér, do t€ ishin té lir€. Udhétimi me makiné me Bujarin
1 kishte mbushur me shpres€. Si njeri q€ kishte shétitur népér boté, gjé qé
ishte shumé e rrallé né ato kohé, u ngjallte besim sidomos me historité qé 1
tregonte me entuziaz€m. Plani iu duk edhe mé joshés dhe mé 1 realizueshém
pasi pané né fillim Pragén dhe Bratislavén. Ishin mahnitur me arkitekturén.
Katedrale, kisha, ndértesa pér té€ cilat kishin lexuar vet€ém népér libra ose qé
1 kishin admiruar népér filma; té tilla gj€ra tani po 1 shihnin pér heré té paré
nga afér. Fatkeqésisht vendi 1 tyre nuk kishte ndértesa té tilla ose arkitekturé
st vendet e tjera, madje edhe disa té vjetra ishin rrénuar. Ky vendi 1 tyre
vértet ishte né zemér t€ Europés, por nuk kishte asnjé ngjashméri me té
tjerét, pérvec relievit natyror. I pérngjante mé shumé nj€ insekti gjigant q€ 1
kishin béré lloj-1loj eksperimentesh shkencore dhe kishte dalé¢ mé né fund



dicka e bastarduar qé kishte mbijetuar. A thua se dikush kishte pasur ndonjé
inat me t€ e donte t’1 zhdukte historiné qé teknikisht nuk ishte dhe aq
ndryshe nga ajo e vendeve té tjera fqinje. Kishin pasur ndér shekuj t€ njéjtét
pushtues, por kishin njé ndryshim, shqiptarét nuk kishin pushtuar kurré
askénd. Cfaré 1 bén disa popuj té pushtojné e disa t€ tjeré t€ pushtohen?
Karakteri? Pozita gjeografike? Instinkti i mbijetesés? Sigurimi 1 daljeve né
det, t€ mirat materiale qé¢ njé vend zotéron mé shumé né krahasim me
tjetrin? Mariana mendonte g€ ishte njé kombinim 1 té€ gjitha kétyre gjérave
bashké. Shqiptarét kishin shpirt luftarak, por pérkundrejt njéri-tjetrit. Ishin
té kéqijt€ e vetes dhe ndoshta kéto cilési ishin shfrytézuar nga pushtuesit
pér t’1 pércaré e pér t’1 sunduar mé lehté.

* sk ok

Mariana ishte e lodhur nga jeta n€ Shqipéri, ndoshta mé shumé se té
tjerét. Ajo kishte jetuar né€ institucionet shembull t€ abuzimit. Kur jeta €shté
njé zymti ¢ madhe n€ njé familje me prindér dhe té aférm g€ plotésojné pak
a shumé boshlléget e panumérta, imagjino t€ jesh njeri pa njeri. Jetimoret
ishin t€ mbushura me “fémi€ t€ kéqiy”, q€ nuk kishin njohur kurré
pérkédheljen prindérore apo njerézore. Pér Marianén dhe, sigurisht, pér té
gjithé ata né pozitén e saj, e gjithé jeta e tyre ishte bazuar thjesht né
instinktin pér mbijetes€, ku mungonte nj€ piké referimi, pa dashamirési, pa
drejtim ose plan pér jetén. E gjithé jeta e saj pat gené njé lufté e
vazhdueshme pér ekzistencé me njé€ shpresé, e cila nuk 1 ndahej dhe e bénte
té besonte se njé dité gjérat do t€ shkonin miré. Lufté pér t&€ mos ia marré
ushgimet nga dora fémijét mé agresivé, sepse asnjéheré nuk jepej
mjaftueshém qé€ t€ ngopej mir€. Lufté pér mos i marré lodrat apo lapsat e
pakté. Lufté pér t€ mos 1 zé€n€ banjén kur té bénte dush ose dhe thjesht té
urinonte. Luft€ me kujdestaret si gardiane burgu q¢€ ishin po aq pa shpirt sa
shumica e fémijéve atje. Me pérjashtim té njérés, q€ bénte dallim nga té
tjerat dhe ishte pikérisht ajo qé 1 kujtohej shpesh. E quanin Zana dhe kishte
njé véshtrim té buté. Zana 1 drejtohej njerézisht kur 1 kérkonte té& bénte
dicka, n€ kontrast me harbutérin€ e t€ tjerave. Nj€heré e kishte dégjuar tek 1
thoshte nj€ kujdestareje tjetér: “Mariana €shté ndryshe. Jo vetém qé €shté
njé fémij€ 1 kéndshém, por ka sjellje pothuajse té lindur aristokratike. E
mendoj ndonjéheré pale kush do té kené gené prindérit e saj. Kurré nuk
kam paré ndonj€ t€ aférm t€ vijé€ e ta kérkojé.”. Kujdestarja tjetér kishte



pé€rmendur me z€ té ulét, duke paré si e trembur majtas, djathtas mos 1
dégjonte kush, se Mariana kishte pasur teze dhe daja, por askujt nuk ia
mbante t€ vinte té térhiqte fémijén e njé cifti armik t€ pushkatuar nga Partia.
Plus qé kush e di nga 1 kishin degdisur dhe ata, sepse hakmarrja pér armiqté
e pushtetit binte mbi gjithé té aférmit fatkeqésisht. Kéto fjalé qé dégjoi nga
rastésia jo vetém e kishin tronditur, por e kishin munduar gjat€ dhe pér mé
keq nuk dinte ku mund t€ gjente ndonj€ informacion pér familjen e saj. Ajo
nuk kishte asnjé lidhje me botén e jashtme dhe si té€ thuash pikérisht kéta
femijé t€ egér e kéta kujdestaré pa shpirt i1shin familja e saj e vetme. Por
paskésh pasur dhe daja e teze q€ s’i kishte njohur kurré dhe gjasat ishin qé
s’do t’1 njihte ndonjéheré. Pastaj e ngushéllonte mendimi gé fundja ¢’1
duheshin té aférm t€ till€ qé e kishin plasur aty g€ ta hignin qafe. Zana ishte
1 vetmi njeri 1 mir€ qé€ ajo kishte njohur dhe njé dité kishte marré guximin ta
pyeste se ku mund té gjente ndonj€ informacion pér prindérit e saj. Donte té
dinte c¢faré kishte ndodhur me ta. Zana nuk e kishte fshehur dot tronditjen
qé€ 1 erdhi nga kjo pyetje. Faget e rrumbullakéta 1u béné t€ kuqe flaké nga
gjaku g€ 1 vérshoi dhe 1u pérhap pulla-pulla népér gushé e deri né gjoks.
Syté 1u errésuan sikur t€ kishte dégjuar dicka té llahtarshme dhe dystoi
mbrapa me nervozizém kagurrelat e zinj q€ 1 vareshin né fytyré. Pastaj, e
trembur, kishte paré rreth e qark pér t’u siguruar q€ askush nuk kishte
dégjuar fjalét fatale q€ kishin dal€ nga goja e Mariané€s dhe 1 kishte théné:
“Mariana, zemér, prindérit e tu nuk jetojn€ mé, ndaj ti je kétu. T€ lutem,
mos u pérpiq mé kot té kérkosh informacione, sepse do ta koklavitésh pér
kot jetén. Ti je nxénése shumé e miré, ndoshta ndér mé t€ mirat qé ka
shkolla, dhe ky duhet té jeté fokusimi yt, sa t€ mbushésh 18 vijece e t&
dalésh q¢€ kétej. Pastaj do té gjesh nj€ puné dhe do t€ jesh e zonja e vetes e
do ta pérballosh veté jetén. Lexo sa mé shumé libra, merr sa mé shumé
njohuri, sepse ato nuk t’i merr dot askush dhe mund t’1 mbash me vete
pérgjithmoné. Do t€ duhen né jeté.”.

Mariana nuk donte ta vinte né€ pozité t& véshtiré kujdestare Zanén aq mé
tepér g€ ajo ishte e vetmja mike g€ kishte, sepse né vetvete ashtu e quante
até, njé mikeshé t€ miré. Nuk e pércaktonte dot saktésisht se k&, por i
kujtonte njé personazh librash nga ato q€ lexonte. Zana 1 sugjeronte libra té
ndryshém dhe pérve¢ atyre q€ 1 detyronte Partia té€ lexonin, e kishte
prezantuar me autoré botéroré, si Hygoi, Balzaku, Dymas. Libri “Konti 1
Monte Kristos” jo vet€ém g€ e kishte mbajtur zgjuar gjithé natén, por e
kishte lexuar tri heré. Po késhtu edhe “Katedralen e Parisit”. Mariana kishte



etje pér dituri dhe pjesén mé t€ madhe té kohés e shpenzonte pikérisht duke
lexuar. I pérpinte faget g€ e conin n€ njé boté tjetér ku gjente prehje dhe
ngushéllim. Ishte njé arratisje e pérkryer nga realiteti. Kishte dhe nga ato
shoge gé u ngjallte kuriozitet pérgendrimi 1 saj népér libra dhe e pyesnin
hera-herés cfaré gjérash interesante thuheshin atje. Mariana gjallérohej dhe
u tregonte me €ndje. Librat e bénin t€ mos ndihej vetém dhe personifikohe]
me personazhet g€ kishin vuajtur shumé, ndonjéheré mé tepér se ajo veté, e
ia kishin dalé¢ mbané. Ndoshta késhtu ishte jeta, e tillé me vuajtje dhe
rrezige q€ t€ duhej t’iu shmangeshe ¢do dité. Mariana nuk kishte paré€ jashté
kétyre mureve se si jetonin njerézit e tjeré dhe as q€ e kishte iden€ mé té
vogé€l. Ndoshta mé miré, por ndoshta edhe mé€ keq. Ajo dinte vetém qé€ né
jetimore t€ gjith€ ishin f€mijé shumé t€ varfér dhe pa t€ aférm. T€ vértetén e
boté€s pértej mureve té jetimores e mésoi vetém kur la pas at€ vend dhe
kuptoi g€ jeta jashté saj ishte njésoj e véshtiré. Mésoi dhe sekretin e
prindérve t& saj g€ do ta ndigte pas gjithé jetén si njé hije. Prind€rit e saj
ishin shpallur armiq té pushtetit dhe kjo ishte gjéja mé e tmerrshme qé
mund t’i ndodhte dikujt né diktaturé. Ata duhej t€ kishin gené armiq té
betuar té tij, sepse pér kété 1 kishin pushkatuar. Sa t€ rrezikshém paskéshin
gené ata qé t€ meritonin digka té till€? Dinte se t€ dy kishin gené inxhinieré
q€ punonin pér ndértimin e nj€ dige t€ madhe, por mé voné u akuzuan pér
sabotim. Dyshimet kishin rén€ menjéheré mbi ta, sepse ishin kundérshtaré
té hapur ndaj regjimit komunist. Falé késaj biografie katastrofike, Mariana
nuk kishte té drejté t€ ndigte studimet universitare edhe pse kishte mbaruar
shkollén e mesme me rezultate t€ shkélqyera. Kishte kérkuar puné qé té
nesérmen, pasi ishte sistemuar n€ banesén qé 1 kishin ofruar. Ishte njé
dhomé e vogél brenda nj€ apartamenti, té cilin e ndante me dy familje té
tjera, ku lagéshtia e mureve té depértonte thellé né mushkéri dhe era e réndé
té pérplasej né fytyré sa hyje brenda. Banja e vogél si birucé ishte e
pérbashkét. Nuk 1 bénte dot naze, sepse nuk kishte alternativa t€ tjera, pastaj
ashtu jetonin t€ gjithé, dy-tre kurora né njé apartament té vogél tipik té€ stilit
komunist. Ajo veproi saktésisht si¢ e kishte udhézuar Zana né mirébesim:
“Nése té pyesin pér prindé€rit, do t€ duhet t’i mohosh pér t€ mbijetuar. Do
t’u thuash me njé ton t€ preré, madje q€ ngjall besim: ‘Mua m¢ rriti Partia
dhe 1 pérkas asaj.””.

A duhej, vall€, ky udhézim? “Nuk ngjallkam uné besim mjaftueshém, por
duhet dhe nj€ improvizim teatral?”” kishte menduar Mariana dhe mendjen ia
kishte vagélluar njé hije dyshimi. Po sikur ky té ishte njé provokim dhe



Zana nuk ishte ajo q€ paraqitej si e miré, por njé agjente e sigurimit qé
punonte nén rrogoz dhe priste q¢ Mariana té binte né gracké? Mos ishte ky
njé truk gé dhe ajo t€ shpallej armike pastaj? Duke u endur népér zyra pune
kishte ndeshur né€ ftohtésiné e akullt t€ vartésve g€, sapo mésonin kush
ishte, nuk ngurronin t’ia bénin t€ garté né sy se nuk kishin vende pune pér
té. Por kishte ndeshur, gjithashtu, dhe njeréz t€ mir€ g€ 1 kishin folur me
véshtrim duke i1 hedhur nj€ sy diplomés sé saj me nota t€ shkélgyera.
Mariana pas shumé endjesh e gjeti mé né€ fund njé puné né Ndérmarrjen
Komunale. N¢ fillim e morén si pastruese té thjeshté, por megenése ishte e
miré n€¢ matematiké dhe u duhej njé normiste, ia dhané pozicionin me
paralajmérim q€ té€ ishte e kujdesshme. E vetmja arsye qé me até biografi
zuri at€ pozicion, ishin fjalét magjike: “M¢ ka rritur Partia dhe 1 pérkas
asaj.”. Zana paskésh pasur t€ drejt€, po ashtu dhe Mariana, qé e kishte
konsideruar até q€ né fillim si t€ vetmen mike t€ mir€.

Sa mé shumé rrihej me jetén dhe zbulonte hipokrizin€ e saj, t€ lumtur né
fasadé, aqg mé shumé 1 rritej urrejtja e brendshme pér komunizmin.
Ndonjéheré dyshonte se mos ishte gjenetike kjo gjé. Shpirti 1 saj 1 revoltés,
té cilin ajo mezi e mbante t€ ndrydhur duke 1 ditur pasojat, ngrihej sa heré
ndeshte né pérulésiné dhe nénshtrimin e njerézve t€ vuajtur. Degradim
njeré€zor, njeriu 1 ri 1 formuar sipas mésimeve t€ Partis€. Njerézit e tjeré nuk
dukej se e kishin té theksuar shpirtin e revoltés si ajo, se pérndryshe do té
kishin béré digka. Jo, ata i kishte pushtuar apatia dhe frika se po té thoshin
dicka né kund€rshtim me vijén e Partis€, pérfundonin kush e di se ku.
Preokupimi i tyre kryesor ishte t€ kryenin punét e pérditshme, t€ siguronin
até pak ushqim duke ndenjur me oré€ té téra népér radhét e gjata pa u ankuar
dhe t€ géndronin sa mé larg radarit t€ geveris€. Nj€ jeté sikur ecje mbi vezé
gjithé kujdes, sepse njé fjalé e interpretuar gabim mund té kushtonte jetén jo
vetém ty, por edhe atyre g€ t€ rrethonin. Gjysméshekulli gé jetonin me kété
rittm dhe kjo kohé ishte e mjaftueshme pér t€ ndryshuar karakterin e
shumicés, né mos té t&€ gjithéve. VEllai spiunonte véllain, fqinji fqinjin dhe
pér cfar€, pér t’u ndier me 1 sigurt veté duke fituar simpatiné e autoriteteve.
Ata gé drejtonin ishin njeréz té pérzgjedhur, shumica injoranté e t€ pashpirt,
té shkolluar n€ “Shkollén e Partis€”, e krijuar enkas pér ta. Njé institucion
q€ pérgatiste gen besniké té pushtetit.

Me sa duket njerézve u kishte shkuar thika né palcé, sepse ndryshimet
erdhén, komunizmi u rrézua. Vendin e pérfshiné né fillim protestat,
pérleshjet me policin€ dhe pastaj eksodi masiv. T€ gjithé nxitonin té



largoheshin drejt Peréndimit. Vendi ishte né kaos dhe gjith¢ka g€ po
ndodhte e bénte Marianén t€ ndihej si nj€ varké e vogél e gjendur né mes té
njé oqgeani té trazuar nga stuhité q€ shkonte ku ta shpinin dallgét. E kishte
vendosur t€ linte pas kété humbétiré g€ 1 kishte shkaktuar ve¢ vuajtje e
dhimbje asaj dhe prindérve qé€ e sollén né jeté, por qé nuk i takoi dot kurré.
Nuk vinte dot gjumé né sy kur mendonte aventurén q¢€ e priste dhe até boté
té panjohur ku do té hynte edhe pse historité e kéndshme q¢ kishte dégjuar e
mbushnin me entuziazém. Ndaj ajo e kishte besuar Bujarin si 1 vetmi njeri
q€ mund t’ia bénte €ndrrén realitet. Por edhe Bujari e kishte besuar até pér
paraté g€ Mariana do t’ia paguante mé voné. Aq 1 sigurt ishte g€ ajo do té
rregullohej miré atje, saqé 1 kishte kérkuar vetém 200 marka né doré dhe té
tjerat kur t€ sistemohej né Gjermani. Mariana kishte kursyer ¢do gindarké
dhe ishte ushqyer keq vetém qé t’1 siguronte ato para. Pérve¢ Marianés, né
makinén e Bujarit ishte dhe njé djal€ 16-vjecar. Vajza tjetér q€ supozohe;j té
udhétonte me ta, nuk kishte mundur té siguronte paraté pér transportin.
Bujari kishte pérshkruar edhe nj€heré€ itinerarin q€ madje ia dha té skicuar
né letér Marianés, si¢ ia kishte kérkuar ajo pér t’u ndier mé e sigurt. A1 do
t’1 linte diku buzé kufirit dhe rruga q€ duhej té pérshkonin ecte pérgjaté njé
lumi apo pérroi t€ vogél, sic e quajti ai. Kéto gjéra ishin pérmendur aq
shumé, saqé ajo 1 dinte tashmé pérmendésh. Pérgjaté lumit ishte dhe njé pyll
ku ata nuk duhet té futeshin, por té€ vazhdonin rrugén rrézé njé kishe si
orientim g€ t€ nxirrte te disa shina treni dhe mé pas te nj€ tunel. Kur té
futeshin atje duhet t€ siguroheshin g€ t€ mos kalonte treni, por, nése kjo
ndodhte, duhet té ngjiteshin fort pas murit e t€ mbaheshin pas hekurave
derisa ai t€ kalonte. Pastaj, pasi t€ dilnin nga tuneli, me shumé rrezik ishte
dhe ecja pérgjaté pikés kufitare. Q€ t€ mos bije né€ sy t€ policéve, me trupin
té pérkulur duhet té ecje sa mé shpejt, derisa t€ hyje n€ tokén gjermane.
Sipas tij e gjithé kjo aventuré nuk duhej t€ zgjaste mé shumé se njé oré dhe
me t€ mbérritur pastaj do té shihnin diku né njé rrugé nj€ hotel té€ vogél ku
mund té trokisnin pér t€ pushuar dhe t’1 kérkonin t€ njoftohej policia, sepse
ata pastaj do t’iu siguronin transportin pér né€ azilin mé té€ afért. Duke;j
pothuajse absurde g€ policia té ishte kaq dashamirése, por Bujari 1 kishte
siguruar q€ né Peréndim gjérat funksiononin ndryshe.

- Kur t€ mbérrini n€ gendrén e azilantéve, kérkoni azil politik dhe e keni
té fituarin statusin, megenése vini nga Shqipéria dhe Voila/, 1 thoni pastaj
jetés ku té kam paré e t’1 béni lapidar Bujarit, - u kishte théné ai.



I'Njé qytet pérrallor.

